
	
		
		
		
			
				
					
					
    



					
		
				
					

					প্রধান পাতা
				
			
	
				
					

					অজানা পাতা
				
			


		
				
					

					প্রবেশ করুন
				
			


		
				
					

					সেটিং
				
			


		
				
					

					দান করুন
				
			


		
				
					
					উইকিসংকলন বৃত্তান্ত
				
			
	
				
					
					দাবিত্যাগ
				
			





					
				
				
					
						[image: উইকিসংকলন]


						
					
				

					
				
					
					
				

				
	    
অনুসন্ধান
	


		
					
				
			

		
		
			
			

			

			
			
				
					পাতা:রবীন্দ্র-রচনাবলী (পঞ্চম খণ্ড) - সুলভ বিশ্বভারতী.pdf/৩০৪

					

				

				
		
				
				    
ভাষা
				
		
	
				
				    
নজর রাখুন
				
		
	
				
				    
সম্পাদনা
				
		




				

			

			
				এই পাতাটির মুদ্রণ সংশোধন করা প্রয়োজন। 
3e Sbr(፩
কাঞ্চী । আছে বৈকি। কিন্তু অনুচরদের সামনে জানাতে লজ্জা বোধ করি । রাজবেশী। (অনুবতীদের প্রতি) ক্ষণকালের জন্য তোমরা দূরে যাও । এইবার তোমাদের প্রার্থনা অসংকোচে জানাতে পার ।
কাঞ্চী । অসংকোচেই জানােব- তোমারও যেন লেশমাত্র সংকোচ না হয় । রাজবেশী । না, সে আশঙ্কা কোরো না । কাঞ্চী | এসো। তবে- মাটিতে মাথা ঠেকিয়ে আমাদের প্রত্যেককে প্ৰণাম করো। রাজবেশী। বােধ হচ্ছে, আমার ভৃত্যগণ বারুণী মদ্যটা রাজশিবিরে কিছু মুক্তহস্তেই বিতরণ করেছে |
কাঞ্চী । ভণ্ডরাজ, মদ যাকে বলে সেটা তোমার ভাগেই অতিমাত্রায় পড়েছে, সেইজন্যেই এখন ধুলোয় লোটাবার অবস্থা হয়েছে।
রাজবেশী । রাজগণ, পরিহাসটা রাজ্যোচিত নয় । কাঞ্চী । পরিহাসের অধিকার যাদের আছে তারা নিকটেই প্ৰস্তুত আছে। সেনাপতি ! রাজবেশী । আর প্রয়োজন নেই। স্পষ্টই দেখতে পাচ্ছি। আপনারা আমার প্রণম্য । মাথা। আপনিই নত হচ্ছে, কোনো তীক্ষ উপায়ে তাকে ধূলায় টানার দরকার হবে না। আপনারা যখন আমাকে চিনেছেন তখন আমিও আপনাদের চিনে নিলুম। অতএব এই আমার প্রণাম গ্রহণ করুন। যদি দয়া করে পালাতে দেন তা হলে বিলম্ব করব না ।
কাঞ্চী । পালাবে কেন । তোমাকেই আমরা এখানকার রাজা করে দিচ্ছি- পরিহাসটা শেষ করেই যাওয়া যাক । দলবল কিছু আছে ?
রাজবেশী । আছে। রাস্তার লোক যে দেখছে আমার পিছনে ছুটে আসছে। আরম্ভে যখন আমার দল বেশি ছিল না। তখন সবাই আমাকে সন্দেহ করছিল, লোক যত বেড়ে গেল সন্দেহ ততই দূর হল । এখন ভিড়ের লোক নিজেদের ভিড় দেখেই মুগ্ধ হয়ে যাচ্ছে, আমাকে কোনো কষ্ট পেতে হচ্ছে না । কাঞ্চী । বেশ কথা । এখন থেকে আমরা তোমার সাহায্য করব । কিন্তু তোমাকে আমাদেরও একটা কাজ করে দিতে হবে ।
রাজবেশী। আপনাদের দত্ত আদেশ এবং মুকুট আমি মাথায় করে রাখব। কাঞ্চী । আপাতত আর কিছু চাই নে, রানী সুদর্শনাকে দেখতে চাই। সেইটে তোমাকে করে দিতে হবে ।
রাজবেশী । যথাসাধ্য চেষ্টার ত্রুটি হবে না । কাঞ্চী । তোমার সাধ্যের উপর ভরসা নেই, আমাদের বুদ্ধিমত চলতে হবে । আচ্ছা, এখন তুমি কুঞ্জে প্রবেশ করে রাজ-আড়ম্বরে উৎসব করো গে ।
[রাজগণ ও রাজবেশীর প্রস্থান
ঠাকুরদা ও কুম্ভের প্রবেশ কুম্ভ । ঠাকুরদা, তোমার কথা আমি তেমন বুঝি নে, কিন্তু তোমাকে বুঝি। তা, আমার রাজায় কাজ নেই, তোমার পাছেই রয়ে গেলুম। কিন্তু ঠিকসুম না তো ?
ঠাকুরদা। আমাকে নিয়েই যদি সম্পূর্ণ চলে তা হলে ঠাকলি নে, আমার চেয়ে বেশি যদি কিছু দরকার থাকে তা হলে ঠাকলি বৈকি ।
কুম্ভ । ঠাকুরদা, উৎসব শুরু হয়েছে, এবার ভিতরে চলো। ঠাকুরদা। না রে, আগে দ্বারের কাজটা সেরে নিই, তার পরে ভিতরে। এখানে সকল আগন্তকের সঙ্গে একবার মিলে নিতে হবে । ঐ আমার অকিঞ্চনের দল আসছে। ।
অকঞ্চিনের দল। ঠাকুরদা, তোমাকে খুঁজে আজ আমাদের দেরি হয়ে গেল। ঠাকুরদা। আজ আমি দ্বারে, আজ আমাকে অন্য জায়গায় খুঁজলে মিলবে কেন।

